RELACION
| PROJEKTLIGJIT “PER KOMUNIKIMET ELEKTRONIKE NE REPUBLIKEN E
SHQIPERISE”

I.QELLIMI | PROJEKLIGJIT DHE OBJEKTIVAT QE SYNOHEN TE ARRIHEN

Projektligji “Pér komunikimet elektronike né Republikén e Shqipérisé”, éshté propozim i
Ministrit té Infrastrukturés dhe Energjisé, bazuar né pikén 2 té nenit 100, té Kushtetutés dhe
nenin 5 té ligjit nr. 9918 daté 19.5.2008 “Pér komunikimet elektronike né Republikén e
Shqipéris€” i ndryshuar.

Projektakti ka si géllim té rishikojé dhe pérmirésojé kuadrin e pérgjithshém rregullator pér
komunikimet elektronike, té pércaktuar me ligjin nr. 9918 daté 19.5.2008 “Pér komunikimet
elektronike né Republikén e Shqipérisé” i ndryshuar, me géllim nxitjen e investimeve pér
rrjetet e komunikimeve elektronike me kapacitete shumé té larta (VHCN), si ato me fibér
optike, ashtu edhe ato wireless (5G). Projektligji rishikon rregullimet né fuqi, né lidhje me
spektrin e frekuencave, regjimin e shérbimit universal, rregullat pér mbrojtjen e konsumatorit,
numeracionin dhe komunikimet e emergjencave, rregullat pér aksesin dhe rregullimin e tregut
né térési, bazuar né njé rregullim mé simetrik.

Ky projektligj synon té transpozojé Direktivén (EU) 2018/1972 té parlamentit Evropian dhe
té Késhillit “Pér krijimin e Kodit Evropian té Komunikimeve Elektronike”, & ka
zévendésuar paketén e direktivave té komunikimeve elektronike té vitit 2002 dhe 2009 dhe
kodifikon né njé dokument té vetém té gjithé elementét e ndryshém té ligjit, qé pérbéjné
Kornizén Rregullatore té BE-sé pér komunikimet elektronike, si dhe riorganizon kuadrin
rregullator té komunikimeve elektronike, né njé ményré gé arrin até gé duket té jeté njé
ekuilibér i ndryshém politik, midis réndésisé sé ruajtjes sé konkurrencés, nga njéra ané dhe
nevojés pér investime té médha, té cilat konsiderohen té nevojshme pér té cuar pérpara
Strategjiné e Tregut té Vetém Digjital.

Rregullimet aktuale né ligjin nr. 9918 daté 19.5.2008 “Pér komunikimet elektronike né
Republikén e Shqipérisé” i ndryshuar, kané nevojé té rishikohen né kontekstin e ndryshimeve
té ndodhura né sektorin e komunikimeve elektronike, zhvillimeve té teknologjive digjitale,
pérfshirjes né rregullim dhe té aplikacioneve, apo shérbimeve té reja, gé mundésojné mjetet e
komunikimit elektronik, bazuar né praktikén evropiane.

Hartimi i njé projekligji té ri, del si nevojé e adresimit mé miré té problematikave té tregut,
dhe pérmbushjes sé objektivave strategjike pér njé shogéri gigabit, duke marré né konsideraté
ndryshimet e vazhdueshme té teknologjive. Projektligji synon gjithashtu té plotésojé
rekomandimin e Progres Raportit té vitit 2021 té BE-sé pér Shqgipériné né kapitullin 10
"Shogéria e Informacionit dhe Media”, pér transpozimin e direktivés 2018/1972/EU.

I.VLERESIMI | PROJEKTAKTIT NE RAPORT ME PROGRAMIN POLITIK TE
KESHILLIT TE MINISTRAVE, ME PROGRAMIN ANALITIK TE AKTEVE DHE
DOKUMENTE TE TJERA POLITIKE

Hartimi dhe miratimi i kétij projektligji, &shté né pérputhje me Programin Analitik té Akteve,
té miratuar pér vitin 2022, si dhe Planin Kombétar té Integrimit Evropian 2022-2024.

IILARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Zhvillimi i rrjeteve té€ komunikimeve elektronike, dhe ofrimi i shérbimeve pérmes tyre, éshté
sot njé domosdoshmeéri. Infrastruktura e rrjeteve broadband, éshté infrastrukturé e réndésisé
kritike, gé mund té luajé njé rol domethénés né zhvillimin e métejshém ekonomik dhe social
té vendit, si dhe pér té shfrytézuar fuqité transformuese té Teknologjise sé Informacionit dhe
Komunikimit né té gjithé vendin.

Pér réndésiné gé paraget infrastruktura digjitale pér zhvillimin e gjithé ekonomisé, né vecanti
né erén e transformimit digjital, u miratua me VKM nr. 434 daté 3.6.2020, Plani i ri
Kombétar pér Zhvillimin e Qéndrueshém té Infrastrukturés Digjitale Broadband 2020-2025, i
cili ka pércaktuar si vizion: “Shqipéria me infrastrukturé digjitale broadband té shpejtésis€ s&
larté dhe shumé t€ larté n€ gjithé vendin, pér t€ ngritur themelet pér njé shoqéri Gigabit”.

Pér realizimin e kétij vizioni, pércaktohen kéto objektiva strategjike té zhvillimit té
Broadband:

- Objektivi strategjik 1: Zhvillimi i géndrueshém i infrastrukturés broadband.

- Objektivi strategjik 2: Reduktimi i ndarjes digjitale dhe ofrimi i shérbimeve
gjithépérfshirése broadband.

- Objektivi strategjik 3: Rritje e kérkesés pér zhvillimin e ekonomisé digjitale dhe njé
shogéri Gigabit.

Projektligji synon pikérisht, gé t¢ mundésojé arritjen e objektivit strategjik pér njé shogéri
gigabit, pérmes mundésimit té zhvillimit té rrjeteve me kapacitet shumé té larté.

Miratimi i kétij projektligji parashikohet té keté ndikim té réndésishém né lidhje me
sigurimin e ofrimit/ndértimit té rrjeteve té komunikimeve elektronike té shpejtésisé sé larté,
duke promovuar pérfitime té médha pér pérfituesit fundoré, pérfshiré dhe ata me aftési
ndryshe.

Objektivi pér ndértimin e rrjeteve me kapacitete shumé té larta, éshté njé nevojé pér té gjitha
zhvillimet e pritshme pér ekonomine digjitale, si dhe pércaktimin e rregullave mé té garta pér
rrjetet e komunikimeve elektronike, té drejtat e pérdorimit té frekuencave, apo burimeve te
tjera fundore, mekanizmat e duhur institucionalé e rregullatoré, zvogélimin e ndarjes
digjitale, etj. Pér kété géllim éshté i nevojshém hartimi i njé ligji té ri.

Rrjetet me shpejtési té larté, ndikojné né ofrimin e shérbimeve tek familjet dhe bizneset gé
lidhen me aplikacione t€ tilla si “clouds computing”, si dhe né marrjen e shérbimeve té tjera
gé kérkojné lidhje me gjerési bande té larté dhe/ose simetrike (té tilla si televizioni i
gjeneratés sé ardhshme, video-konferencat, edukimi, e-health dhe aplikacionet e monitorimit
né distance).

Plotésimi dhe rishikimi i kuadrit ligjor pér rrjetet e komunikimeve elektronike sipas té
Direktivés (EU) 2018/1972 té parlamentit Evropian dhe té Késhillit “pér krijimin e Kodit
Evropian t&é Komunikimeve Elektronike”, éshté parashikuar né Planin Kombétar té Integrimit
Evropian 2022-2024, Programin e Pérgjithshém Analitik te Projektakteve 2022 dhe Planin

Kombétar pér Zhvillimin e Qéndrueshém té Infrastrukturés Digjitale Broadband 2020-2025,
si dhe programin e geverisé pér zhvillimin digjital.

IV.VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E NDERKOMBETAR

Ky projektligj eshté hartuar né mbéshtetje té nenit 100 té Kushtetutés, né pérputhje me rendin
juridik té brendshém dhe propozohet me géllim pérmirgsimin e pasurimin e kuadrit ligjor pér
komunikimet elektronike, bazuar né nevojat e tregut dhe reflektimin e zhvillimeve
teknologjike.

V.VLERESIMI | SHKALLES SE PERAFRIMIT ME ACQUIS COMMUNAUTAIRE
(PER PROJEKTAKTET NORMATIVE)

Projektligji synon transpozimin e pjesshém té Direktivés (EU) 2018/1972 té parlamentit
Evropian dhe té Késhillit “Pér krijimin e Kodit Evropian té¢ Komunikimeve Elektronike”.

Né ményré té pérmbledhur, Direktiva 2018/1972/EU e cila do té transpozohet, ka pér géllim:

- Konsolidimin e njé tregu té brendshém né rrjetet dhe shérbimet e komunikimeve
elektronike, gé rezulton né krijimin e rrjeteve me kapacitet shumé té larté, konkurrencé
té géndrueshme, ndérveprueshméri té shérbimeve té komunikimeve elektronike,
aksesueshmeéri, siguri té rrjeteve e shérbimeve dhe pérfitime té pérdoruesve fundorg;
dhe,

- Sigurimin e ofrimit né té gjithé BE-né té shérbimeve me cilési t& mirg, té
pérballueshme, té disponueshme publikisht népérmjet konkurrencés dhe zgjedhjes
efektive, pér té plotésuar nevojat e pérdoruesve fundoré, duke pérfshiré ata me aftési
ndryshe, né ményré qé té aksesojné shérbimet njésoj me té tjerét etj.

Direktiva 2018/1972/EU, ka zévendésuar paketén e direktivave té BE-sé té vitit 2002 té
amenduar né vitin 2009, si, Direktiva Kuadér (2002/19/EC), Direktiva e Autorizimeve
(2002/20/EC), Direktiva e Aksesit (2002/21/EC) dhe Direktiva e Shérbimit Universal
(2002/22/EC), té cilat jané aktualisht té transpozuara né ményré integrale né ligjin nr. 9918
daté 19.5.2008 “Pér komunikimet elektronike n€ Republikén e Shqipéris€” i ndryshuar.
Bazuar né nenin 104 t& MSA-sé, Shqipéria ka detyrimin e pérafrimit té legjislacionit té BE-
sé, pér rrjetet dhe shérbimet e komunikimeve elektronike.

Miratimi i kétij projektligji, adreson dhe rekomandimin e dhéné né Progres Raportin e BE-sé
pér Shqipériné né kapitullin 10 “Shogéria e Informacionit dhe Media”.

VI. PERMBLEDHJE SHPJEGUESE E PERMBAJTJES SE PROJEKTAKTIT

Ligji éshté i organizuar né 24 25? kreré gjithsej. Projektligji ruan né térési strukturén e
Direktivés, dhe harmonizon rregullimet gé mbarten nga ligji aktual, gé parashikojné
rregullime né nivel kombétar.

Né Kreun e I, Dispozita té pérgjithshme, pércaktohen Qéllimi, Fusha e Zbatimit dhe
Pérkufizimet e Termave. Né objektivat e pérgjithshém politike té projektligjit, nénvizohet
zhvillimi i rrieteve té komunikimeve elektronike me kapacitete shumé té larta, gé pérben njé
risi né kuadrin e ri ligjor e rregullator pér komunikimet elektronike dhe gé nénvizohet si njé
objektiv strategjik.

Ky kre pérmban gjithsej 5 nene ku pérfshihen géllimi, fusha e zbatimit dhe pérkufizimet e
termave dhe objektivat e pérgjithshem politike gé jané né pérafrim té ploté me nenet e
direktivés. Neni 4, i kétij Kreu (objektivat e pérgjithshém), pérfshin promovimin e
konektivitetit dhe aksesit né VHCN, duke pérfshiré rrjetet fiks, mobile dhe wireless, pér
pérdorim nga té gjithé gytetarét dhe biznesin, pra impakti pritet té jeté krijimi i njé mjedisi
investimesh pér té pérshpejtuar shtrimin e fibrés né Shqipéri pér ndértimin e VHCN. Né
objektivat e pérgjithshém politike, nénvizohet sigurimi i zbatimit t& politikave pér
promovimin e lirisé sé shprehjes dhe informimit, promovimin e larmisé kulturore, gjuhésore
dhe shuméllojshmérisé sé mediave.

Ndérsa né nenin 5, jepen pércaktime té réndésishme pér politikat spektrale té harmonizuara
me rregullimet ndérkombétare.

Né Kreun e Il, Organizimi institucional dhe funksionimi, kemi 18 Nene, né té cilat
pércaktohet kuadri institucional dhe autoritetet kompetente né sektorin e komunikimeve
elektronike (MIE, AKEP dhe AMA), kompetencat e Ministrisé dhe t& AKEP, duke ruajtur né
térési kompetencat e politikébérésit tek ministri dhe ato rregullatore t&¢ AKEP. Né lidhje me
AKEP, nénvizohet pavarésia e organit rregullator, roli dhe kompozimi i Késhillit Drejtues,
vendimmarrja dhe drejtimi, financimi, buxheti, parimet e aplikimit té tarifave administrative,
pagesat gé béhen né AKEP, pagesat pér mbikqgyrjen e tregut t& komunikimeve elektronike,
pagesa pér alokimin dhe pérdorimin e numrave, serive t€ numrave dhe frekuencave, tarifat
pér té drejtat e pérdorimit té spektrit té radios, tarifat pér té drejtén e pérdorimit té burimeve
numerike, bashképunimi ndérmjet autoriteteve kompetente dhe ¢do gjé tjetér qé ka lidhje me
krijimin dhe ményrén e funksionimit t¢ AKEP si rregullator, bashképunimit té tij me
institucionet e tjera dhe té Késhillit Drejtues té tij. Né kété Kre kemi transpozimin e neneve té
Direktivés, nga Neni 5 -19.

Né Kreun e Ill, Autorizimi i pérgjithshém, i cili éshté organizuar né tre seksione
parashtrohen dispozita mbi autorizimin e pérgjithshém té rrjeteve té komunikimeve
elektronike dhe shérbimeve, kushtet qé i bashkélidhen autorizimit té pérgjithshém dhe té
drejtat e pérdorimit té spektrit radio dhe burimeve té numeracionit, té drejta dhe detyrime té
autorizimit té pérgjithshém, principet pér aplikimin dhe kostot administrative, raportet
financiare etj. Né térési né kété kre nuk ka ndryshime té médha nga rregullimet né fuqi.
Regjimi i autorizimit té pérgjithshém i prezantuar né vitin 2008, me miratimin e ligjit nr.
9918/2008, mbetet né projektligjin e prezantuar me pak rregullime/pérmirésime, gé lidhen me
zhvillimet né treg. Ky kapitull &shté i organizuar né disa seksione, pér njé qgartésim mé té
miré té parashikimeve té regjimit té autorizimit té pérgjithshém.

Né Kreun e IV, Sigurimi i informacionit, anketave dhe mekanizmi i konsultimit, kemi
dispozita gé lidhen me detyrimet e sipérmarrésve dhe dhénien e informacionit tek autoritetet
kompetente, né pérmbushje té detyrave té tyre dhe nga ana tjetér garantimin e proceseve té
transparencés, konsultimeve me aktorét e ndryshém etj. Né kété kre i cili pérbéhet nga 9
nene, dhe transpozon né ményré té ploté nenet 20-29 té Direktivés, ka disa dispozita té reja gé
lidhen me zhvillimet e reja dhe rregullimet e pritshme, sikurse éshté parashikimi pér kryerjen
e vrojtimit gjeografik pér rrjetet broadband nga AKEP, né bashképunim me ministrin dhe
institucionet e tjera té lidhura sipas rastit. Q&llimi i kétij studimi éshté evidentimi i mbulimit
gjeografik me rrjete té komunikimeve elektronike té shpejtésisé shumé té larté dhe i nevojave
pér kéto rrjete. Ky é&shté proces qé do té kryhet né ményré periodike dhe pérbén njé risi né
rregullimet e sektorit t& komunikimeve elektronike.

Impakti i pritshém éshté mé shumé transparencé né lidhje me mbulim Broadband dhe VHCN,
si dhe informim dhe vendime té duhura té rregullatoréve dhe institucioneve té ndihmés

shtetérore. Pjesé e réndésishme e kétij kreu jané parashikimet pér konsultimet me grupet e
ndryshme té interesit apo institucionet, si dhe mekanizmat alternative té zgjidhjes sé
mosmarréveshjeve jashté gjykatave.

Né Kreun e V, Zbatimi, pérfshihen nenet e lidhura me pérputhshmériné e kushteve té
autorizimit té pérgjithshém ose té té drejtave té pérdorimit pér radiospektrin, pér burimet e
numeracionit, detyrimet specifike, si dhe e drejta pér apelim. Ky Kre pérbéhet nga 2 Nene ku
jané pérafruar plotésisht nenet 30 dhe 31 té direktivés sé BE.

Né Kreun VI, Caktimi konsistent i spektrit radio, pérfshihen 2 nene gé kané té béjné me
njoftimin tek RSPG, nen i cili do té fillojé té zbatohet kur Shqipéria t& béhet vend anétar i
BE-sé dhe me detyrén e harmonizimit té spektrit radio nga AKEP. Né kéto nene jané
transpozuar pjesérisht neni 35 i Direktivés dhe plotésisht neni 36 i Direktivés sé BE-sé.

Né Kreun VII, Progedurat e harmonizimit, dispozitat e tij pérkatésisht 2 nene, lidhen me
Rrjetet e Komunikimit Publik Elektronik dhe Standardizimin. Né kété Kre éshté transpozuar
né ményré té ploté neni 39 i Direktivés té BE. Né kété nen promovohet zbatimi i standardeve
ndérkombétare né fushén e telekomunikacioneve me qéllim garantimin e ndérveprimit té
rrjeteve dhe shérbimeve.

Né Kreun VIII, Siguria, pérfshihen tre nene, pér siguriné e rrjeteve dhe shérbimeve, me
pércaktime pér garancité dhe siguriné e furnizuesve dhe ofruesve té rrjetit, si dhe
implementimi dhe dispozitat detyruese. Tek ky Kre jané pérafruar né ményré té ploté neni 40
dhe 41 i Direktivés sé BE.

Né Kreun IX, Aksesi né proné/rregullimi i té drejtés sé kalimit, pérbéhet nga dy nene me
dispozita pér té drejtén e kalimit, bashképérdorimin e elementéve té rrjetit dhe faciliteteve
shogéruese pér ofruesit e rrjeteve té komunikimeve elektronike. Nga direktiva e BE-sé jané
transpozuar né kété kre né ményré té ploté, nenet 43 dhe 44 té saj, duke véné dhe referencén
me ligjin nr. 120/2016.

Né Kreun X, Qasja né spektrin radio, kemi ndarjen né tre seksione; 1. Autorizimet 2. E
drejta e pérdorimit 3. Procedurat. Né seksionin e paré “Autorizimet”, pérmbahen dispozita
gé saktésojné alokimin dhe menaxhimin e spektrit, kérkesén e tregut, kufizimet, planin pér
pérdorimin e radiofrekuencave, autorizimet pér pérdorimin e spektrit, kushtet bashkélidhur té
drejtave individuale té pérdorimit té spektirt. Seksioni i dyté, “E drejta e pérdorimit” ka
dispozita pér dhénien e té drejtave individuale té pérdorimit té spektrit, kohézgjatjen e kétyre
té drejtave, rinovimin e autorizimit té radio-frekuencave, transferimin ose dhénien me gira té
té drejtave individuale té pérdorimit té spektrit dhe konkurrencén. Dispozitat e seksionit té
treté “Procedurat”, trajtojné koordinimin né kohé pér dhénien e spektrit dhe specifikisht pér
brezin 5G, procedurén pér kufizimin e numrit té té drejtave té pérdorimit qé duhet té jepen
pér spektrin dhe procedurén pér tenderimin publik. Né nenet e kétij kreu jané transpozuar né
ményreé té ploté nenet 45-55 té Direktivés sé BE.

Né Kreun XI, Vendosja dhe pérdorimi i paisjeve té rrjeteve pa tel, pérfshihen dispozita qé
kané té béjné me aksesin né zonat e rrjeteve lokale radio, shtrimin dhe operimin e pikave té
aksesit wireless né zona té vogla (small area wireless access point), si dhe rregullime teknike
pér fushat elektromagnetike. Ky Kre pérbéhet nga 3 Nene, gé kané transpozuar nenet 56-58 té
Direktivés né ményré té ploté.

Né Kreun XlI, Dispozitat té pérgjithshme, parimet e aksesit, pérfshihen dispozita gé japin
kuadrin e pérgjithshém pér akses dhe interkoneksion, si dhe té drejtat dhe detyrimet pér
ndérmarrjet. Ky kre ka dy nene dhe ka transpozuar nenet 59 dhe 60 nga Direktiva e BE-Sé.

Né Kreun XI11, Aksesi dhe interkoneksioni, jané té pérfshira dispozitat qé kané té béjné me
pushtetin dhe pérgjegjésité e AKEP, né lidhje me aksesin dhe interkoneksionin. Kreu ka
vetém nje nen gé transpozon nenin 61 té Direktivés.

Né Kreun XIV, Analiza e tregut dhe fugia e ndjeshme né treg, pérfshihen dispozitat e
pérgjithshme, dispozitat pér sipérmarrjet me fuqi té ndjeshme né treg, procedurat pér
identifikimin dhe pércaktimin e tregjeve, procedurat pér analizén e tregut dhe dispozita mbi
kontrollin e vecanté pér sjelljet anti-konkurruese. Né vetvete Kreu nr. X1V, pérbéhet nga 7
nene dhe ka njé transpozim té ploté té neneve 63-67 té Direktivés sé BE-sé, me pak
ndryshime nga rregullimet e ligjit aktual.

Né Kreun XV, Detyrimet pér akses ndaj sipérmarrésve me fugi té ndjeshme né treg,
pérmbahen dispozita té shumta pér: imponimin, amendimin ose hegjen e detyrimeve;
marréveshjet pér aksesin; detyrimin pér transparencé; bashképunimin me Autoritetin e
Konkurrencés; detyrimin pér mosdiskriminim; detyrimin pér ndarjen e llogarive; aksesin tek
punimet civile; detyrimin pér akses dhe perdorim té elementeve té rrjeteve specifiké dhe
faciliteteve shogéruese; kontrollin e gmimit, trajtimin rregullator té elementeve té rrjeteve me
kapacitet shumé té larté; ndarjen funksionale; ndarjen vullnetare; procedurén e angazhimit;
ndérmarrjet vetém me shitje shumice; rregulla pér rrjetet me kapacitet shumé té larté etj. Neni
90 “Aksesi né punimet /inixhinierine civile” pritet té sjellé njé impakt pozitiv né uljen e
kostove té shtrimit té rrjetit, né vecanti ky impakt do té ndjehet tek operatorét e vegjél. Neni
98 “Sipérmarrje vetém shumicé” qé pérmban njé trajtim rregullator mé té lehté té modelit té
shitjes vetém me shumicé, do té keté impakt, lehtésimin e métejshém té rolit té kétyre
operatoréve, né térhegjen e investimeve afatgjata né ndértimin e rrjeteve té shpjetésisé sé
larté. Ky Kre pérmban nenet 85-100, ku jané transpozuar né ményré té ploté nenet 68-82 té
Direktivés sé BE.

Né Kreun XVI, Kontrolli rregullator i shérbimeve me pakicé, jepen dispozita té kontrollit
rregullator té shérbimeve me pakicé. Sipas parashikimeve né nenin 101 té kétij kreu,
mekanizmat e kontrollit té shitjes me pakicé gé mund te zbatohen ndaj OFNT-ve pér tregjet
gjeografike ose té pérdoruesve fundoré, nuk zbatohen kur ka konkurencé efektive.

Né Kreun XVII, Detyrime té shérbimit universal, pérfshihen dispozita né lidhje me kété
shérbim, si, disponueshméria e shérbimit universal; masa pér pérdoruesit me aftési ndryshe;
sigurimi i shérbimit universal; dispozita pér njé shérbim universal té& pérballueshém; statusi i
shérbimeve universale ekzistuese; kontrolli i shérbimeve; detyrimet per koston e shérbimit
universal; financimi i kétij shérbimi; si dhe transparenca dhe shérbimet e detyrueshme shtesé.
Né dallim nga kuadri ligjor e rregullator né fuqi, né lidhje me detyrimet e shérbimit universal,
kemi disa risi, né vecanti lidhur me ofrimin e aksesit broadband.

Né Kreun Burimet e numeracionit, pérfshihen nenet 113 deri né 118 dhe kemi pércaktime
pér burimet e numeracionit; progedurén pér dhénien e té drejtave té pérdorimit té burimeve té
numeracionit; numrat e shkurter “116000”, per femijét e humbur dhe linjat né ndihmé té
fémijéve; aksesi né numra dhe shérbime; procedurat ge ndigen ne rast revokimi té vendimeve
pér alokimin e numrave dhe serive numerike.

Né Kreun XVIII, Té drejtat e pérdoruesit fundor, pércaktohen té drejtat e pérdoruesit fundor
si; pérjashtimi i mikrondérmarrjeve; mosdiskriminimi; ruajtja e té drejtave themelore; niveli i
harmonizimit; kérkesat pér kontratat; transparenca, krahasimi i ofertave, shérbimet e aksesit
dhe shérbimet e komunikimit ndérpersonal; zgjatja e kontratés dhe pérfundimi; ndryshimi i
ofruesit dhe portabiliteti i numrave; implementimi i portabilitetit t& numrave; oferta paketé
(bundled offers); sistemi i paralajmérimit publik; akses ekuivalent dhe zgjidhje alternative pér
pérdoruesit fundoré me paaftési; ndérveprueshméri (interoperabilitet) me radion e makinés
dhe paisjen radio té konsumatorit; dispozita mbi facilitetet shtesé dhe regjistrimi i pérdoruesit
fundor.

Né Kreun XIX, Mbrojtja e té dhénave personale dhe privatésia, jepen dispozita pér
mbrojtjen e té dhénave personale dhe privatésiné. Né nenet e kétij kreu ka dispozita pér:
ruajtjen e té dhénave dhe administrimin e tyre pér géllime té procedimeve penale; asgjesimin
e té dhénave té ruajtura, konfidencialitetin; masa mbrojtése; konfidencialiteti i komunikimit;
té dhéna pér trafikun e komunikimit; identifikimi i linjes thirrese; té dhéna pér vendndodhjen;
té dhéna pér pérdoruesin fundor dhe pérgjimin e ligjshém té komunikimeve. Ky kre mbetet
pothuajse i pandryshuar nga ligji ekzistues dhe éshté i bazuar né direktivén 2002/58/EC pér
privatésiné e komunikimeve elektronike, e cila nuk éshté zévendésuar nga Direktiva
2018/1972/EU.

Né Kreun XX dhe Kreun XXI, Masat pér mbrojtjen e rrjeteve té komunikimeve elektronike
publike dhe Komunikimet elektronike né raste té vecanta jané ruajtur dispozitat ekzistuese né
ligjin e komunikimeve elektronike né lidhje me: ruajtjen e rrjeteve nga démtimet; e drejta pér
pérdorimin e pronés publike dhe private; detyrimet e ndérmarrjeve pér mirémbajtje; dispozita
pér mbrojtjen e rrjetit prej démtimeve nga té tretét si dhe detyrime pér ndérmarrjet e
ndértimit, si dhe masat e emergjencés pér dispozitat e shérbimeve; bashképunimi i
ndérmarrjeve né raste specifike dhe dispozita pér shérbimin universal gjaté grevave.

Né Kreun XXII, Inspektimi, monitorimi 1 spektrit té frekuencave dhe
kundravajtjet/sanksionet administrative, parashikohen dispozitat pér masat administrative,
gjobat, llojet e tyre dhe ményrat e llogaritjes bazuar dhe né rregullimet ekzistuese dhe
adresimin e problematikave né zbatim té ligjit 9918/2008.

Né Kreun XXIII, Dispozita shtesé, saktésohen procedurat pér identifikimin e tregjeve
transkombétare; procedura pér identifikimin e kérkesés transkombétare, tarifat e terminimit,
si dhe bashképunimi me Agjensité Evropiane dhe rishikime. Kéto rregullime jané té
adresuara pér vendet anétare t€ BE-sé dhe parashikimi pér zbatimin e tyre éshté né momentin
e anétarésimit né BE.

Né Kreun XXIV, Rregullimet pér internetin e hapur, jepen dispozita pér aksesin né njé
internet té sigurté dhe té hapur, transparenca pér sigurimin e aksesit né internetin e hapur,
mbikéqyrja dhe implementimi, si dhe informacioni i kérkuar dhe kontratat. Keto rregullime
bazohen né Rregulloren e BE-sé pér Internetin e Hapur.

Né Kreun XXV, Dispozita té fundit dhe kalimtare, jané dispozita té fundit dhe kalimtare, né
to parashikohet nxjerrja e akteve nénligjore né zbatim té Kkétij ligji, dispozitat kalimtare dhe
hyrja né fuqi e kétij ligji. Qéllimi i dispozitave kalimtare éshté rregullimi i situatés ekzistuese
né rrjetet kabllore.

VII. INSTITUCIONET DHE ORGANET QE NGARKOHEN PER ZBATIMIN E
AKTIT

Dispozitat e kétij projektligji parashikojné rregullime gé shtrihen pér pjesén politikébérése
tek Ministri pér Infrastrukturén dhe Energjiné dhe Autoriteti i Komunikimeve Elektronike
dhe Postare si organi rregullator, mbikqyrés i sektorit t& komunikimeve elektronike.
Megjithaté rregullimet e kétij projekligji shtrihen dhe kané piképrerje dhe me institucione té
tjera brenda fushés sé tyre té pérgjegjésisé. Gjithashtu dispozitat e kétij ligji parashikojné
rregulla gé duhen zbatuar nga sipérmarrésit e komunikimeve elektronike, operatorét e
telekomunikacioneve qé ofrojné rrjete té komunikimeve elektronike dhe shérbime té
komunikimeve elektronike.

VIIlI. MINISTRITE, INSTITUCIONET DHE SUBJEKTET E TJERA QE KANE
KONTRIBUAR NE HARTIMIN E PROJEKTAKTIT

Projektligji éshté pérgatitur me asistencé teknike té Bashkimit Evropian, né kuadér té
projektit Technical Assistance for The Telecommunications Sector, Specific Contract
number: 300026749 — SIEA-2018-5578, né bashképunim me Ministriné e Infrastrukturés
dhe Energjisé dhe Autoritetit t¢ Komunikimeve Elektronike dhe Postare.

IX. RAPORTI | VLERESIMIT TE TE ARDHURAVE DHE SHPENZIMEVE
BUXHETORE

Projektligji parashikon disa detyra shtesé pér organin rregullator, Autoritetin e
Komunikimeve Elektronike dhe Postare, po ashtu dhe pér ministrin pérgjegjés. Né lidhje me
mbulimin e kostove pér detyrat e reja té AKEP, ato do té jené pjesé e planifikimit buxhetor té
AKEP dhe do t&¢ mbulohen me té ardhurat e institucionit. Né lidhje me detyrat e ministrit, ato
do té pérmbushen sipas parashikimeve né Planin Buxhetor Afatmesém.

